ՀԱՄԱՖԻՆԱՆՍԱՎՈՐՄԱՆ ՀԱՄԱՁԱՅՆԱԳԻՐ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ 
ՄԻԱՎՈՐՎԱԾ ԱԶԳԵՐԻ ԶԱՐԳԱՑՄԱՆ ԾՐԱԳՐԻ ՄԻՋԵՎ


Հաշվի առնելով, որ Հայաստանի Հանրապետության կառավարությունը (այսուհետ` Կառավարություն) և Միավորված ազգերի զարգացման ծրագիրը (այսուհետ` ՄԱԶԾ) համաձայնել են համագործակցել <<Հայաստանի Հանրապետության պետական սահմանի <<Բագրատաշեն>>, <<Բավրա>> և <<Գոգավան>> անցման կետերի արդիականացում>> ծրագրի (այսուհետ` Ծրագիր) իրականացման կապակցությամբ, Ծրագիրը կստորագրվի Կառավարության կողմից լիազորված գործակալության և ՄԱԶԾ-ի միջև,

հաշվի առնելով, որ Ծրագրի ֆինանսավորման նպատակով, Կառավարությունը նախատեսում է ստորագրել ֆինանսավորման համաձայնագրեր և ստանալ i) փոխառություն` Եվրոպական ներդրումային բանկից (ԵՆԲ) 30,851,372 եվրո գումարով,  ii) վարկ` Վերակառուցման և զարգացման եվրոպական բանկից (ՎԶԵԲ), 10,293,487 եվրո գումարով և iii) դրամաշնորհ` Եվրոպական հանձնաժողովի հարևանության ներդրումային գործիքից (ՀՆԳ) 12,000,000 եվրո գումարով,

հաշվի առնելով, որ Կառավարությունը տեղեկացրել է ՄԱԶԾ-ին,  համաֆինանսավորման հիմունքներով Ծրագրի իրականացման համար, ԵՆԲ-ից, ՎԶԵԲ-ից, ՀՆԳ-ից ստացված դրամական միջոցները հատկացնելու (այսուհետ` Հատկացում) իր պատրաստակամության մասին, 


հաշվի առնելով, որ Ծրագրի իրականացման հետ կապված մանրամասների մասին փոխադարձ համաձայնություն ձեռք կբերվի Կառավարության և ՄԱԶԾ-ի միջև նամակների (այսուհետ` Նամակներ) փոխանակման միջոցով:,


ելնելով վերոգրյալից` ՄԱԶԾ-ն և Կառավարությունը համաձայնեցին հետևյալի շուրջ.
Հոդված 1
1. Կառավարությունը պարտավորվում է սույն հոդվածի 2-րդ մասով սահմանված կարգով և Կառավարության, ԵՆԲ –ի, ՎԶԵԲ-ի և ՀՆԳ-ի միջև ֆինանսական համաձայնագրերը ուժի  մեջ մտնելուց և Կառավարության կողմից դրամական միջոցները ստանալուց հետո, ՄԱԶԾ-ին հատկացնել 53,144,859 եվրո` Նամակների պայմաններին համապատասխան: Կառավարությունը պարտավորվում է դրամական վճարումները կատարել եվրոյով` ՄԱԶԾ-ի հայաստանյան ներկայացուցչության հետևյալ տվյալներով. (շահառու` ՄԱԶԾ,  շահառուի բանկի անուն`  ING BELGIUM S.A.\N.V., բանկի հասցե` 60 Cours St Michel, Brussels 1040, Belgium, հաշվի համար`  301-0186139-77, IBAN` BE80301018613977, SWIFT` BBRUBEBB010:
2. Վճարումների մանրամասն ժամանակացույցը կպատրաստվի Ծրագրի մանրամասն գնումների պլանի և ՄԱԶԾ-ի կողմից մատակարարների հետ կնքած պայմանագրերի պայմանների համաձայն: Ժամանակացույցը հաշվի է առնում այն պահանջը, որ Հատկացումները պետք է վճարվեն աշխատանքների, ապրանքների և ծառայությունների փաստացի ստացված ծավալների հիման վրա և նախքան մատակարարներին վճարելը:  Ելնելով Ծրագրի իրականացման ընթացքից և արդյունքներից, ժամանակացույցում կարող են փոփոխություններ կատարվել:

3. Հատկացումից բխող տոկոսային եկամուտը փոխանցվում է ՄԱԶԾ-ի հաշվին և օգտագործվում Ծրագրի հետ կապված գործողությունների համար: 

Հոդված 2
1. ՄԱԶԾ-ի գործադիր խորհրդի որոշումներում և հրահանգներում արտահայտված`Այլ աղբյուրներից ֆինանսավորվող ծրագրերի իրականացման ընթացում ծախսերի փոխհատուցման քաղաքականության շրջանակներում, ՄԱԶԾ-ի գլխամասային և Հայաստանի գրասենյակների կողմից Ընդհանուր կառավարման աջակցության (ԸԿԱ) հետ կապված անուղղակի ծախսերը փոխհատուցվում են հատկացման գումարի հաշվին: ԸԿԱ ծախսերի հատուցման նպատակով Հատկացման գումարից կատարվում է պահում` Կառավարության և ԵՆԲ –ի, ՎԶԵԲ-ի, և ՀՆԳ-ի հետ կնքված ֆինանսական համաձայնագրերի ներքո ստացվող գումարի 3%-ի չափով:  Ծրագրի իրականացման հետ կապված բոլոր ուղղակի ծախսերն արտահայտվում են ծրագրի բյուջեում և հատուցվում են Ծրագրի կողմից:
2. Ծրագրի բյուջեով նախատեսված ընդհանուր գումարը Ծրագրի իրականացման հետ կապված օժանդակ ծառայությունների տրամադրման դիմաց փոխհատուցման հաշվարկված գումարի հետ միասին չպետք է գերազանցեն սույն Համաձայնագրով Ծրագրին հատկացված ընդհանուր միջոցները, ինչպես նաեւ Ծրագրի ծախսերը և օժանդակ ծառայությունների ծախսերը հոգալու նպատակով ֆինանսավորման այլ աղբյուրներից Ծրագրի ստացած միջոցները:

Հոդված 3
1. Հատկացումները պետք է կառավարվեն ՄԱԶԾ-ի կողմից` համաձայն ՄԱԶԾ-ի այն ընթացակարգերի, կանոնների և հրահանգների, որոնք կիրառվում են իր ծրագրերի իրականացման ընթացքում:

2. Ծրագրի ղեկավարումը և ծախսերը կարգավորվում են ՄԱԶԾ-ի ընթացակարգերի, կանոնների և հրահանգների համապատասխան:
Հոդված 4

1. ՄԱԶԾ-ի, սույն Համաձայնագրով և Ծրագրի փաստաթղթով նախատեսված պարտավորությունների կատարումը, կախված է ՄԱԶԾ-ի կողմից սույն Համաձայնագրի 1-ին հոդվածի 2-րդ մասում նշված ժամանակացույցին համապատասխան դրամական հատկացումների ստացումից:

2. Ծախսերի կամ պարտավորությունների չնախատեսված ավելացումների դեպքում (գնային փոփոխություն, արտարժույթի փոխարժեքի չկանխատեսված տատանումներ կամ այլ չնախատեսված դեպքեր) ՄԱԶԾ-ն այդ մասին տեղեկացնում է Կառավարությանը` վերջինիս հայտնելով Ծրագրի հետագա իրականացման համար անհրաժեշտ լրացուցիչ միջոցների ծավալը: Կառավարությունը պարտավորվում է առավելագույն միջոցներ ձեռնարկել լրացուցիչ ֆինանսական միջոցներ հայթայթելոււ ուղղությամբ:

3. Եթե սույն Համաձայնագրով նշված վճարումները չեն ստացվում սույն Համաձայնագրի 1-ին հոդվածի 2-րդ մասով սահմանված ժամանակացույցին համապատասխան, կամ սույն հոդվածի 2-րդ մասում նշված անհրաժեշտ լրացուցիչ դրամական կամ այլ միջոցները Կառավարության կողմից կամ այլ աղբյուրներից չեն տրամադրվում, ապա ՄԱԶԾ-ն կարող է նվազեցնել, կասեցնել կամ դադարեցնել Ծրագրին ցուցաբերվող աջակցությունը:

Հոդված 5
Հատկացման գումարով ձեռքբերված նյութատեխնիկական միջոցների, սարքավորումների և այլ գույքի նկատմամբ սեփականության իրավունքն անցնում է ՄԱԶԾ-ին գույքի ձեռքբերման պահին կամ պատրաստման ընթացքում: Ծրագրին պատկանող ամբողջ գույքը, վերջնական աշխատանքային վիճակի և տեղը բերելուն պես, գույքի տնօրինման իրավունքների փոխանցման ակտով կհանձնվի կառավարությանը: 
Հոդված 6 

Հատկացումները ենթակա են ՄԱԶԾ-ի ընթացակարգերով, կանոններով և հրահանգներով նախատեսված ներքին և արտաքին աուդիտի:

Հոդված 7

ՄԱԶԾ-ն պարտավորվում է Կառավարության խնդրանքով վերջինիս ներկայացնել ՄԱԶԾ-ի հաշվետվությունների ներկայացման ընթացակարգերին համապատասխան կազմված և կառավարության պլանավորման և հաշվետվությունների կազմման փուլերին բավարարող ֆինանսական և այլ հաշվետվություններ:

Հոդված 8

1. Ծրագրի իրականացման հետ կապված գործողություններն ավարտելուն պես ՄԱԶԾ-ն այդ մասին անմիջապես տեղեկացնում է Կառավարությանը:

2. Անկախ Հատկացման հետ կապված բոլոր գործողություններն ավարտելուց, ՄԱԶԾ-ին պետք է տրամադրվի այնքան գումար, որը բավարար կլինի  Հատկացման հետ կապված աշխատանքների իրականացման ընթացքում առաջացած բոլոր պարտավորությունների կատարման և այդ աշխատանքների պատշաճ ամփոփման  համար:

Հոդված 9

1. Սույն Համաձայնագրի Կողմերի միջև համապատասխան խորհրդակցություններն ավարտելուն պես ՄԱԶԾ-ն կամ Կառավարությունը կարող են դադարեցնել սույն Համաձայնագրի գործողությունը` պայմանով, որ հատկացված ֆինանսական միջոցները Ծրագրի այլ ֆինանսական միջոցների հետ միասին բավարար են Ծրագրի իրականացման հետ կապված բոլոր պարտավորությունները կատարելու համար: Սույն Համաձայնագիրն ուժը կկորցնի Կողմերից մեկի կողմից մյուսին սույն Համաձայնագիրը դադարեցնելու վերաբերյալ գրավոր ծանուցում ուղարկելու պահից 30 օր հետո:  

2. Անկախ ծրագրի դադարեցումից, ՄԱԶԾ-ին պետք է տրամադրվի  այնքան գումար, որը բավարար կլինի Հատկացման հետ կապված աշխատանքների իրականացման ընթացքում առաջացած բոլոր պարտավորությունների կատարման և այդ աշխատանքների պատշաճ ամփոփման համար:

Համաձայնագիրն ուժի մեջ կմտնի Հայաստանի Հանրապետության կողմից դրա ուժի մեջ մտնելու համար անհրաժեշտ ներպետական ընթացակարգերի կատարման մասին ՄԱԶԾ-ին գրավոր ծանուցման ստանալու հաջորդ օրվանից:
Ի հավաստումն վերոշարադրյալի, Կողմերի` պատշաճ իրավասությամբ օժտված ներկայացուցիչները հաստատեցին սույն Համաձայնագիրն իրենց ստորագրություններով` անգլերեն և հայերեն լեզուներով, երկու օրինակից.
Կառավարության անունից 



ՄԱԶԾ-ի անունից

(ստորագրություն) 

(ստորագրություն)

_______________________

________________________
Անուն, ազգանուն`





Անուն, ազգանուն`

Պաշտոնը`






Պաշտոնը`
Ամսաթիվ`






Ամսաթիվ`

Վայրը`






Վայրը`

